
1973

El
 C

or
re

o 
Es

pa
ño

l, 
19

73
-9

-6

El
 C

or
re

o 
Es

pa
ño

l, 
19

73
-9

-9

Lekeitiar karneta galtzeko zorian nago hirugarren 
liburukote honetan ere ez badut antzarrei buruz 
zerbait idazten. Horregatik, gaiari behingoz euste-

ko, 1973ko berri hori aprobetxatuko dut. Gauza txikia da, 
urteetan zehar tarteka marteka, han eta hemen aurkitu 
dudana erakutsiko dizuet, baina esaerak dioen moduan, 
bat hobe eskuan, bi haizean baino. Etorriko da baten bat 
hobetuko duena.

Jesús Ceberio kazetariari tokatu zitzaion Lekeitiora 
etortzea eta, antza, lehenengo bisita zuen gurera, antza-
rretan behintzat; hori edo larregi girotu zen gizona. 

Barquichuelas deitzea enbarkazioei, tira; batzuk ondo 
merezita dute titulu hori, baina patroia harrapatzaile 
bihurtzea… (el patrón del barco es el que debe colgarse 
del ganso y tratar de quedarse con el cuello)1. Luis Olmo 
kazetari entzutetsuak, Don Celes pertsonaiaren egileak, 
erantzungo dio kide despistatuari. Ondo ezagutzen zuen 
Olmok Lekeitio hemen ematen zuen uda-eta (Kurlutxun 
zuen etxea). 283. orrialdean Olmoren beste artikulotxo 
bat dakarkizuegu.

Lekeition hasiko dugu ibilbidea, berehala mundua eza-
gutzera aterako gara (Holanda, Italia eta Espainia batik 
bat). Nekatuta, Euskal Herrira bueltatuko gara eta Le-
keition, gure herri maitean, amaituko dugu, errepasoa. 
Lekeitio-Lekeitio itzuli klasikoa! A zelako bidaia! Handik 
hona, hemendik hara…, aurrera zein atzera…
1 Markues haratzago joan da, harrapatzaile bihurtu du tripulazio guztia. Ez dago 
koplarik morrosko horiek eutsiko duenik!



Antzarrak Lekeition 
XVII. mendean 
Lehen aipamenak Andra Mari elizako fabrika liburuetan 
ageri dira, kontuen artean: 1631an “yten da por descargo 
haber gastado en hacer el tablado para la dicha comedia 
sesenta y seis reales y la dança troqueada cinquenta rea-
les y los gansos que se traxieron para correr y el tamborin 
quarenta y quatro reales”; 1634an “da por descargo haber 
gastado en las fiestas de nuestra señora con danzantes y 
gansos y mascarada que se hizo, 300 reales” eta 1636an 
“por quatro gansos que se truxeron de la anteyglesia de 
Luno”. Baina ez dakigu non jokatu ziren, itsasoan ala leho-
rrean. 1660ko hamarraldiko ospakizunek zalantza hori argi-
tuko digute:

1662an Kontzezio eguna ospatzeko (Decreto en razón de 
la fiesta de la concecion de la Virgen Maria concebida sin 
Mancha de pecado origuinal) hainbat ekintza antolatu zi-
ren: prozesioak, salbea, mezak, suak, dantzak, zezenak, eta 
baita antzarrak ere (y a la tarde se corran gansos por mar y 
por tierra) LUA, R48, 145r/167r, 1662-5-12.

1666an “y quatro gansos y un refresco que les dio a los 
marineros en las fiestas de esta iglesia y día de San Roque”; 
1667an “Yten diez y ocho reales que pague por tres gansos” 
eta “yten diez reales que gaste con los marineros que los 
corrieron” eta 1668an “y quatro gansos con un refresco que 
se les dio a los marineros”. Urte horietan behintzat, itsa-
soan jokatu ziren antzarrak. Adibide guzti horiek, 1662koa 
izan ezik, Lekeitioko Santa Maria elizako 7. Fabrika Liburuan 
daude (1628-1679). 

XVIII. mendean
Udal kontuetan aurkitu dugun lehen aipamena, berriz, be-
randuagokoa da, 1722koa baina, kontuz, horrek ez du esan 
nahi Udalak antolatuta lehenago jokatu ez zirenik. Gainera 
elizaren antolatu zituen jaiak ere Udalak ordaintzen zituen, 
patronoa zen-eta.

1722ko kontuak (LUA, R 60)
Ytt 12 reales al alguazil por disparar la Artilleria en 6 fun-
ziones como son Dia de Corpus y su otaba, en la entrada y 
salida del Señor obispo, en el dia de la corrida de gansos y 
quando bino la nueba de haverse quitado las aduanas

Yt 32 reales de quatro gansos que hubo corrida de ellos 
al tiempo que dicho señor obispo se hallaba en esta Villa

Yt 90 reales a las 3 chalupas que corrieron dichos gansos
Yt 32 reales de gasto que hizieron los hombres que asis-

tieron en el barco maior de Miguel de Aguirre a componer y 
tirar las maromas para dicha Corrida de gansos

Kontixu, Gotzainak ere itsasoko antzarrak zituen gustuko. 
1731koa da elizako kontuetan agertzen den azken aipa-

mena (Dueñas/Irigoien). 1773an ere, antza, antzarrak joka-
tu ziren baina nik ezin izan dut aurkitu datu hori. Ibili, ibili 
naiz endredaten artxiboan baina...

XIX. mendean
Ez dirudi ohitura bihurtu zenik, nik behintzat ez dut aipa-
men gehiagorik aurkitu 1800 eta 1805era arte. Gainera urte 
horietan antzarrak Karnabaletan jokatu ziren eta itxuraz 
lehorrean. 

XIX. mendean aipamenak ugarituko dira. Gutxienez, gu-
txienez diot errepasatu ez ditudan urteei deskuiduak batuz 
gero kanpoan geratuko delako urteren bat edo beste, joka-
tu ziren 1818 (lehorrean), 1829 (itsasoan), 1849, 1855, 1856, 
1860 (lehorrean) eta 1863an. 1868an erregina Isabel II.a eta 
senarra entretenitzeko berriro jokatu ziren. Urte horretan 
Isabel Espainiatik bota zuten (La Gloriosa iraultza) baina 
antzarrak (ganzos lekeitiarrentzat) berton geratu ziren. 

XX. eta XXI. mendeetan
Iraila hurbiltzean gazte eta ez hain gazte askoren 
munduak antzar egunaren inguruan biratzen du. 101 
potin iaz eta 97 aurten! Potina erosi, konpondu, gar-
bitu, pintatu; erramuak erosi, gorde; toletak eta es-
trepuak prestatu; potina atera, hondartzara edo por-

tura eraman; harrapatzailea pisatu, zenbakia hartu, edan; 
erramuak, estrepuak... hartu, ; potina hartu, ; txan-
da gorde, ; arraunean hasi, antzarra kolpe —edo ez—, 
antzarra harrapatu —edo ez—, dzanga; potinera bueltatu 
busti-bustita, ; potina gorde, . Tira, mundua amai-
tuko balitz bezala edaten den arren, dantzan eta kantuan 
ere egiten da egun alaia da eta, lekeitiarrontzat Sanpedro 
egunarekin batera egunik handiena.

Munduan 
Kurik 1ean Antzarak perratzen artikuluan Veneziako graba-
tu bi erakutsi genituen, bata 1589koa eta bestea 1610ekoa. 
Argi eta garbi ikusten da veneziarrek garai hartan –eta be-
randuago ere1 antzarrak jokatzen zituztela. Ordukoak, dira 
Hans Bol pintore flamendarraren (1534-1593) grabatu bi, 
bata "Ganstrekken" grabatua, Espainiako Liburutegi Nazio-
nalaren bilduman edo Rijsmuseum-ean dagoena eta, bes-
tea, “Het trekken om de gans” eta haren ikasle zen Jacob Sa-
veryren (1565-1603) beste bat, “Vreuchts verwecking, inder 
gansen trecking”. 1585ekoa da Lucas van Valckenborch pin-
torearen “Herfstlandschap” (iraila) olioa, gaur egun Viena-
ko Kunsthistorisches museoan dagoena (ikus www.khm.at/
en/object/1994/). Beranduxeagokoak dira, 1653koa Joosy 
Cornelisz-en olioa, “Dorpsgezicht met feestende boeren bij 
het ganstrekken aan een rivier” eta 1666koa Johan Walter 
gazteak pintatu zuen "Les joutes nautiques" olioa, Estras-

1 Fraser’s magazine, vol. 48, 198. or. Venezian gaude 1849an: “The scene which attracted 
the crowd was il giuoco dell’ oca –the game of the goose– which I will briefly describe. A 
rope running over a pulley at either side is stretched across the canal; to the centre a goose 
is hung dangling by the legs, with its head downwards. The feathers have been previously 
plucked from the poor bird’s neck. One after another the boys who are competitors for 
the prize jump into the water, and get hold of the goose’s neck and hold on as tight as they 
can. The men on the bank who have charge of the rope pull it up and down, so that the 
goose and boy are now swinging high in air, and now dipped below the surface of the 
water. This is continued till the goose’s head is fairly pulled off, and the boy who has held 
on longest is declared victor”.

Habiti d´uomini e donne Venetiane con la processione.
Argitaratzailea: Giacomo Franco, 1610

  “Herfstlandschap”, Lucas van Valckenborch, 1585  

  Habiti d'uomini e donne Venetiane…, 1610  

  "Ganstrekken", 
  Hans Bol (1534-1593)  

  "Les joutes nautiques", Johan Walter, 1666    

  "Het trekken om de gans", Hans Bol (1534-1593)  

  “Vreuchts verwecking, inder gansen trecking”, Jacob Savery (1565-1603)  

  "Dorpskermis", David Vinckboons. 
  GrabatzaileaWillem Isaacsz. van Swanenburg , c.1610  



burgoko museoan aurkitzen dena. Thomas Heeremans-en 
bi olio ere aurkitu ditut, bata 1681ekoa “Dorpsgezicht met 
ganstrekken” eta bestea 1687koa “Landschap met talloze 
figuren kijkend naar het ganstrekken bij een herberg aan 
een rivier”. Ez ginen beraz, ez bakarrak, ez lehenak. Euro-
pako beste herrialde batzuetan ere atsegin izan zuten eta 
oraindik Holanda, Belgika eta Alemanian ere jokatzen dira. 
Ameriketan ere jokatu zen, antza holandarrek eramanda.

Espainian
Espainiara ere heldu zen, Balentzia aldekoak ezagutzen di-
tugu. 

1755ean San Vicente Ferrerren kanonizazioa ospatzeko jai 
ikaragarriak antolatu ziren Balentzian; antzarren deskriba-
penak ez du galtzerik: 

Dadas las cinco, se dio principio a los Juegos Navales por 
una corrida de gansos. colgabanse estos enmedio del rio, 
donde pendian de un cable, que atravessaba atado en sus 
cabos á dos arboles de dos embarcaciones mayores, que 
estaban ázia los dos opuestos pretiles: arrancaban las naves 
de la puente de la Trinidad á media rienda, iban los corre-
dores sobre sus popas; al passo que se iban acercando do-
blaban el impulso á los remos de suerte, que al passar por 
debaxo del cable, en que pendia el ave, bolaban con una 
velocidad prodigiosa: a este tiempo saltaban los corredores 
a coger el ganso por el cuello, para llevarse la cabeza por 
trofeo.

Era juego lleno de gustosos azáres; pues dexando la popa 
antes, ó despues de haver llegado al ganso, era seguro que-
dar burlar burlada la diligencia de los corredores, dando 
en el rio con mucha risa del teatro: aun quando saltaban 
á tiempo, era muy incierto asirle tan diestramente del cue-
llo, para llevarse la cabeza, que no perdiessen la popa, y 
se mezclasse con algun silvo el aplauso de la victoria: era 
frequente aun quando bien le asían, quedar colgados de él: 
doblabanse al peso los arboles, de que pendia el cable, y 
los zabullian en las aguas: no por eso dexaban la pressa; y 
assi al bolverse los arboles á enderezar, salian asidos de ella 
con impetu, y quedaban como de antes colgados en el ayre. 
Fueron muchos los gansos, que se corrieron, y siempre con 
alguna novedad en los lances, que entretenia al pueblo.

Corridos los gansos, sonó la musica de clarines con la al-
ternacion de salvas, y luego se passo a la corrida de las na-
ves... (Fiestas seculares con que la coronada ciudad celebró 
el feliz cumplimiento del tercer siglo de la canonizacion de 
su esclarecido hijo, y angel protector S. Vicente Ferrer... R. 
P. Thomas Serrano, Valencia, 1762).

Beste behin ere, errege-erreginaren ezkontza ospatzeko 
antzarrak egin ziren Balentzian. Aldizkariak hala dio 1846-
10-25ean: Siguióse a esto el premio de los gansos, y a fe 
mía que el segundo y último que se espuso a la codicia de 
los luchadores debería ser de hierro; tan rehacio se hallaba 
en separar la cabeza de su cuerpo. Entre esta suerte y el 
combate naval...”. Aipamen bi baino ez dira baina seguru 
harraskatuz gero adibide gehiago agertuko liratekeela. 

Euskal Herrian
Antza, eta hori ikertu eta frogatu egin beharko litzateke, 
Euskal Herrian ospetsuak ziren XIX. mendean. Modan ze-
goelako eta erregeen gustuko zelako Puerto de Santa 
Marían, 1849an, lehen aldiz, Carpioko markesaren ohorez 
antzarrak jokatu ziren: “nunca vistos en este Puerto y que 
tanta celebridad tienen en el país Vascongado, pudiéndose 
asegurar que cuando se verificó en San Sebastián cuando 
estuvieron los reyes fue de lo que más les agradó”. 1860an 
Irurac Bat egunkariak itsasoko jaiak aldarrikatu zituen, an-
tzarrak tartean, bizkaitarron nortasunaren erakusgarri zire-
lako: "Es cosa positiva... el viaje de SS. MM. á Bilbao... Estas 
ante todo deberían tener un sello particular, el del país don-
de se representan, y como Vizcaya lleva en su nombre pro-
pio ese tipo que la distingue, las fiestas mas principales de-
berían ser marítimas. Las regatas, sortijas y cucañas, juego 
de ánsares y otras, están llamadas á ser las mas comunes. 
La reina podía ser embarcada en una falúa construida es-
presamente... Un viaje a Guernica...", (Irurac Bat, 1860-8-7).

Isabel eta Francisco de Asís ziren erregina eta errege ez-
kontide orduan. Francisco de Paula de Borbón infantea eta 
Luisa Carlota de Borbón-Dos Sicilias printzesaren semea 
zen Francisco eta 1830ean txikitan Euskal Herrira etorri zen 
batean antzarrak ezagutu zituen. Bilbon ospatu ziren jaiak 
esne-mamitan. Suziriak, dantzak, musika, zezenak eta an-
tzarrak: “El divertido juego de ansares frente de Palacio, 
sobre la ria, en uno de los dias de la permanencia de SS. 
AA., verificandose en dos lanchas de la costa de Lequeitio 
tripuladas por treinta y dos marineros de aquella Villa per-
fectamente uniformados“. 

Lehentxoago, 1828an Fernando VII.a eta emaztea Euskal 
Herrira hurbildu ziren. Donostian ekainaren 10ean horien di-
bertimendurako antzarrak jokatu ziren.

“Relación del tránsito y estancia de los Reyes Nuestros 
Señores…”. Badirudi altxaldi gabeko antzarrak zirela:

“A las diez empezó el cruento sacrificio de los gansos, 
que fueron suspendidos de una cuerda orizontalmente es-
tendida desde el muelle a un bergantín, que estaba en la 
playa a bastante distancia, para que las lanchas pudiesen 
bogar libremente, las victimas amarradas por los pies a la 
cuerda, colgaban con la cabeza para abajo. Varias lanchas 
tripuladas con los más diestros marineros vestidos todos 
de blanco con fajas y gorras encarnadas, y guiadas por ti-
moneros que se distinguían en sus casacas negras y som-
breros de tricornio, surcaban velozmente por la playa con 
el ímpetu de los remos, y al pasar por debajo de la cuerda, 
sin perder ni disminuir la velocidad de la marcha, los mari-
neros que no estaban preocupados en remar, procuraban 
asir con sus manos los colgantes pescuezos de los gansos 
y arrancarlos a la fuerza, dejando mutilados los cuerpos de 
las pacientes aves; mas como el logro de este intento es su-
mamente difícil por la rápida carrera que llevan las lanchas 
y no da bastante tiempo para la operación, quedaban como 
sucede de ordinario las más veces asidos al pescuezo del 
ganso, y caían o se veían precisados a saltar a la mar, y 

marchar a nado tras de las lanchas para volver a ocupar su 
puesto en ellas”.

Erregeek gustuko izanda, Isabel eta Francisco Lekeitiora 
etorri zirenean antzarrak jokatu ziren. La España egunka-
riak, 1868-8-27, kontatzen du: "Ha habido cucañas de mar y 
de tierra, y la suerte ó juegos de patos que hizo reír grande-
mente por los infinitos zambullones que llevaban en el mar 
los que trataban de arrancarles la cabeza". Horrexetarako 
zen, barre egiteko eta eragiteko entretenimendua, diber-
tsioa. Jakina, entretenimendu basatia zen. 

Portzierto, Carlos VII.a erregegai karlista 1874an Lekeition 
uda pasa egon zenean gerra garaian!, antzarrak jokatu zi-
ren, ez zen bere ahaidea baino gutxiago izango!

Gansos, patos edota ánsares antzar bihurtu ziren Almor-
rren kronika batean. Hau marka!, euskaraz izendatu zituen 
lehena salamankarra zen. Antonio Moral Rodríguez, Nauti-
ka eskolako irakaslea, Lekeitiora ezkondu zen eta kazetari 
afizionatu bihurtu zen. Haren kronika batzuk Kresaletik 2an 
erakutsi nituen (72-72 or.). Horra hor bere begiekin ikusi 
zuena 1893an: "El lunes, último día de festejos, tuvo lugar el 
antzarra, como aquí dicen, espectáculo consistente en cor-
tar con el único auxilio de las uñas, el cuello de un ganso 
que pende en pleno puerto por medio de un cordel conve-
nientemente dispuesto, y al que se acercan los campeones 
en traineras bien tripuladas; en esta lucha todos los aspiran-
tes salieron victoriosos, pues cada uno se llevó un ganso. A 
continuación pudimos ver la agilidad y destreza de algu-
nos mozos que, haciendo excelentes equilibrios, pretendían 
arrancar la bandera izada en el extremo de un mastil, pre-
viamente untado de resbaladizo sebo... Ambos espectácu-
los fueron breves y estuvieron amenizados por el tamboril y 
la banda de música", (El Noticiero Bilbaino, 1893-9-7).

Azazkalena kanpoan uzten badugu, Almorrek hitz gutxi-
tan azaldutakoak, gaur egun ere balio du. Samatik kolpe eta 
sama kendu, horixe da kuestioa.  

Arauei dagokienez, gorabeherak izan ditu baina antzarra-
ri burua kentzean datza jokoaren funtsa. Beste guztia alda-
tuz joan da: alde batetik, antzarrak bizirik, hilda (Primo de 
Riveraren diktaduran), berriro bizirik, berriro hilda, Antzar-
tek...; bestetik, gizonezkoak bakarrik harrapatzaile, emaku-
mezkoak ere harrapatzaile...; arauak, sariak…

Badago zer ikertu, antzarrak gustuko dituenak makina 
bat informazio aurki dezake jai-programa eta udal kontuen 
artean! 
Nork kolpeko dio sama horri?

Antzar jokoa Pasaian, Novedades, 1913-8-10




